ISMA’ L-GHANJA TAL-MILIED
Kuncertin ghat-Tfal

kitba ta’ Francesco Pio Attard

**k*k

Jiehidu sehem:

Prezentatur 1

Prezentatrici 2

Kor imdaqgas ta’ tfal subien u bniet (tal-ingas 20)
Kantanta fuq il-kitarra jew xi strument ichor

Tkun hemm bzonn:

Xenarju ta’ kuncert tal-Milied

Kostumi tal-kor

Xemghat

Gesl Tarbija fil-maxtura (xi mkien prominenti)

Skont id-disponibbilta tal-#in, l-innijiet jistghu jindaqqu shah jew xi strofi minnhom, imma
bla ma jithalla barra r-ritornell.

**k*

Prezentatur 1: Sinjuri u Sinjuri... rega’ maghna Milied iehor! ld-djar imzejna, l-ikliet
ibbukkjati, ir-rigali mixtrija. ..

Prezentatrici 2: 1l-qlub imhejjija?... Fac¢li hafna f’dan iz-zmien nahsbu f’kollox u f’kulhadd,
imma ninsew min hi t-Tarbija ¢éelebrata, il-Bambin Gesu li suppost ged niffesteggjaw u li
tieghu huwa dan il-Milied.

Prezentatur 1: Zgur li dan l-istagun ta’ ferh, spe¢jalment ghalina t-tfal, hu mizghud b’sinjali
li jfakkruna fit-tifsira vera tal-Festa tal-Milied.

Prezentatrici 2: Ghalhekk, din is-sena xtaqna nfakkrukom f’aspett wiehed li jakkumpanjana
f’dawn iz-zminijiet imma ftit naghtu kasu: I-Ghanjiet sbieh tal-Milied.

Prezentatur 1: Ghanjiet tradizzjonali qodma, kanzunetti godda u moderni, carols helwin bl-
Ingliz, diski bit-Taljan... u fuq kollox innijiet sbieh bl-istess lingwa taghna.

Prezentatrici 2: Bil-Malti ghandna hafna ghanjiet helwin li nkantaw hawn fil-knisja matul
in-Novena u fi zmien il-Milied... Fihom hafna sens... imma ftit li xejn qatt nieqfu nirriflettu
fughom u fuq it-taghlim sabih li jaghtuna dwar Gestu Bambin.

Prezentatur 1: Ghalhekk, biex zgur indahhlukom fl-ispirtu veru Natalizju, ghalikom, Sinjuri,
il-Kuncert Isma’ I-ghanja tal-Milied!

Jidhlu t-tfal fpurcissjoni minn wara tal-knisja b’xemgha f’idejhom u jkantaw F’lejl ta’
xitwa.



Tifel 1: Dan I-innu li kantajna flimkien jirrakkonta bi kliem sempli¢i I-hajja kollha ta’ Gesu,
ibda minn dak il-lejl kiesah f"Betlehem meta Marija wildet lil Gesu Tarbija, sal-mewt tieghu
biex isalvana fuq is-Salib. Tul hajtu, kif jghidilna 1-Appostlu Missierna San Pawl, I-Iben ta’
Alla sar bhalna 1-bnedmin f’kollox minbarra d-dnub.

Tifla 2: Bl-Ingliz dan 1-innu jismu Once in Royal David’s City u originarjament inkiteb bhala
poezija li aktar tard giet adattata biex tkun parti minn ktieb tal-innijiet ghat-tfal. lllum din hi
wahda mill-aktar ghanjiet famuzi tal-Milied, ghax biha jiftah is-servizz ta’ carols u qari li
ghal dawn l-ahhar mitt sena wieched mill-aqwa korijiet Inglizi jaghmel fil-lejl tal-Milied, fil-
Kappella tal-Universita ta’ Cambridge, I-Ingilterra.

Tifel 3: Imma intom kontu tafu li I-ghanjiet tal-Milied ilhom jezistu iktar minn kemm ahna 1-
Insara ilna niccelebraw il-Milied? Aktarx I-eqdem carol tmur lura ghas-sena 129 wara Kristu!
Ghanja ohra qadima hafna u fost l-aktar popolari hi Ningabru, ja Nsara. ll-kliem taghha
aktarx inkiteb mir-Re tal-Portugall xi tmien mitt sena ilu... u l-originali hu bil-Latin,
ghalkemm illum issibha f’kull lingwa. U ha nghidilkom, ma teqdiem qatt, u ma tixba’ qatt
tkantaha...

Titkanta Ningabru, ja Nsara.

Tifla 4: Nisthajluna ahna wkoll, mar-raghajja ferhana, sejrin inhaffu lejn 1-Ghar ta’ Betlehem
biex naraw lill-Messija li habbru 1-profeti u missirijietna tant stennew.

Tifel 5: Hekk fil-fatt tirrakkonta I-ghanja Noel, Noel. Din tehodna lura lejn it-Testment il-
Qadim, fejn sa mill-ewwel ktieb, dak tal-Genesi, smajna minn fomm Alla I-weghda i
jibghatilna Feddej, Kristu 1-Mulej. Ismu stess, Ghimmanuel, kif jissejjah mill-Profeta Izaija,
ifisser li Alla mhux imbieghed minna, imma f*lbnu Gesu jinsab ghal dejjem fostna u maghna.

Tifla 6: Nistedinkom toqoghdu attenti ghal kemm nies mill-Bibbja jissemmew {*din I-ghanja,
minn Adam u |-Patrijarki sa Marija u Guzeppi, il-genituri ta’ Gesu.

Titkanta Noel, Noel.

Tifel 7: Ghal sekli shah il-poplu Lhudi stenna I-migja tas-Salvatur. Sakemm fil-milja taz-
zminijiet, kif nagraw tant tajjeb fil-Bibbja, Alla baghat lil Ibnu mwieled minn xebba mnissla
bla htija, jisimha Marija. I1t-Tieni Persuna tat-Trinita Qaddisa halliet is-Sema u libset il-gisem
fqajjar taghna l-bnedmin...

Tifla 8: U dan kollu ghall-imhabba taghna, kif tirrakkonta din 1-ghanja helwa Taljana, li forsi
ftit jafu li nkitbet minn isqof li ghex fuq tliet mitt sena ilu u llum hu qaddis kbir: San Alfons
Maria de Liguori. Jekk tgharbilha sew, din I-ghanja tidher 1i miktuba biex titkanta fil-
kampanja mir-raghajja, bi strumenti tradizzjonali tad-daqq li ahna ssellifna mill-girien
Taljani, bhaz-zaqq, it-tambur, iz-Zummarra u z-zafzafa.

Titkanta Hallejt, o Alla, is-Sema.

Tifla 9: Kemm hemm kliem sabih f’”dawn I-innijiet, meta toqghod tirrifletti fughom!



Tifel 10: Kemm kienu kapaci dawk li galbuhom ghall-Malti, ghandek tghid! Ghalkemm il-
kliem differenti mit-Taljan, xorta wahda mimli taghlim fuq |-Inkarnazzjoni, jigifieri meta
Alla sar bniedem!

Tifla 11: U l-espressjonijiet li juzaw! II-kwiekeb trieghdu xhin raw lit-Tarbija Divina fug dak
il-ftit tiben f" maxtura!

Tifel 12: Ghax is-Sultan tas-Slaten ma twelidx f’xi palazz irjali mimli gojjelli u Ibies fin,
imma f’ghar tal-bhejjem, ghan-nifs shun ta’ baqra u hmara. U xhin wilditu, ommu poggietu
f’dak il-post li minnu jieklu I-annimali, biex hekk anki Gesu, issa, isir ikel ghalina 1-bnedmin.

Titkanta Fugq tiben f’maxtura.

Tifla 13: Dan hu li tlabnieh lil Gesu f’dan 1-innu bi kliem tassew kbir: <O, ejja f°din qalbi,
hawn gew, ha tistrieh”! Mir-rezha u 1-fagar ta’ dak l-ghar, nixtiquh jigi joqghod fil-galb
taghna, fejn jiena certa li lkoll ged inhejjulu post shun, mimli bl-imhabba li ghandna ghalih.

Tifel 14: Ghax il-Milied veru ma jkunx meta ni¢¢elebraw il-25 ta’ Dicembru u nieqfu hemm.
Timliena kemm timliena bil-ferh din il-festa, Gesu jrid li 1-Milied veru jsehh go fina, fil-hajja
taghna, meta nhalluh jidhol jghammar maghna biex bhalu nsiru bnedmin li kapaci jhobbu u
jagdu lil xulxin. Ejjew nitolbuh dan bil-kliem ta’ dan 1-innu.

Titkanta O Gesu helwa tarbija.

Tifla 15: Nittamaw li bhalna llejla ged jirnexxielkom tiggustaw il-gmiel ta’ kliem u muzika
ta’ dawn 1-ghanjiet tal-Milied! Ghandna nhossuna xxurtjati li ghandna din 1-ghazla kollha u
mhux li kien nibdew inkantawhom izjed...

Tifel 16: Nistghu nghidu li I-knisja ckejkna taghna llejla nbidlet f’palk tal-genna,
f’kompetizzjoni mal-angli biex b’lehinna naghtu gieh lil Gest Bambin.

Tifla 17: Imma ma nistghux ninzlu minn hawn illejla u ma nirrakkontawlkomx farka l-istorja
helwa tal-ghanja O lejl ta’ skiet, i zgur m’ghandha bzonn tal-ebda introduzzjoni!

Tifla 18: Jinghad li ghall-Milied tas-sena 1818, sewwasew mitejn sena ilu, I-orgni tal-knisja
ta’ San Nikola fir-rahal ckejken Awstrijakk ta’ Oberndorf ghamel il-hsara. Kien hemm min
gal li I-grieden gerrmulu I-pompa! Dahru mal-hajt u hosbien kif se janima bil-kant il-lejl tal-
Milied, il-Vici Parroku Dun Joseph Mohr gera ghal ghand habibu d-Direttur tal-Kor Franz
Gruber biex ifittex jiktiblu ghanja li tkun tista’ tindaqq bil-kitarra.

Tifel 19: U hekk twieldu dawn is-sitt strofi tad-deheb li llum id-dinja kollha tafhom:
jitkantaw b’mijiet ta’ lingwi, u nstemghu minn miljuni ta’ nies, mill-icken knejjes bhal taghna

ghall-akbar Kkatidrali.

Tifla 20: Inzommu t-tradizzjoni ahna wkoll, u ghalkemm ghad fadal ftit jiem ohra ghal-Lejl
tal-Milied, ejjew nghixu l-esperjenza ta’ dik il-hemda li fiha I-Iben ta’ Alla sar bniedem.

Titkanta O Lejl ta’ Skiet.

Prezentatur 1: |l-Kuncert taghna Isma’ [-ghanja tal-Milied wasal fi tmiemu.



Prezentatri¢i 2: Ghanjiet tal-Milied hemm bizibillju, imma almenu xtagna ndewqukom
ghazla minnhom, bix-xewqa li meta tisimghuhom u tkantawhom, idduqu I-benna tat-taghlim
li fihom u titolbu man-noti taghhom.

Prezentatur 1: U kantaw ta! Thallux lill-qassis jew lil min ikun idoqq ikanta wahdu. GesU
tghaxxaq bl-ghana hlejju tal-angli jkantaw “Glorja” fuq l-ghar ta’ Betlehem, u zgur jaghmlu
ferhan il-kant taghna f’dan iz-zmien ghaziz.

Prezentatrici 2: Hallejna ghall-ahhar ghanja li hi kollha kemm hi taghna 1-Maltin. Ghanja
tradizzjonali Maltija. Kulhadd jatha bhala Ninni, la tibkix izjed, imma l-isem originali taghha
kien ll-Benniena ta’ Gesu Bambin. Inkitbet fl-1864 mill-Patri Gizwita Indri Schembri, minn
Hal Luqga, ghall-emigranti Maltin ta’ Tunes, li mqar jekk boghod minn art twelidhom, xtaqu
jibgghu jhossu 1-ferh tal-Milied kif i¢¢elebrat f*pajjizna.

Prezentatur 1: Din I-ghanja hi ‘thannina’, bl-Ingliz lullaby, jigifieri ghanja ta’ serhan li I-
omm tkanta lit-tarbija biex tragqadha helu helu. Ejjew nimmaginaw ghal ftit hin li ma’
Marija, Guzeppi u r-raghajja fqajra ninsabu Ikoll fil-presepju migbura madwar il-maxtura ta’
Gesu Tarbija, u nkantawlu bil-qalb...

Titkanta Ninni, la fibkix izjed waqt li t-tfal bil-mod il-mod jersqu bix-xemgha f"idejhom
quddiem Gest Bambin u jpogguha madwaru b att ta’ gima.

F’lejl ta’ Xitwa

F’lejl ta’ Xitwa gewwa Betlem,
f’kesha kbira, f’ghar miftuh,
dahlet Omm u wildet Iben,
galb il-bhejjem 1i sahhnuh.

Din I-Omm fgajra hi Marija,
u Gesu dik it-Tarbija.

Huwa gie mis-Sema fostna:
halla I-kobor, halla I-gid.
Ghex fil-faqar, fit-tbatija,
ried jinheba 1-aqwa Sid.

Qalb il-fogra u I-imsejknin,
maghhom kien Gesu hanin.

Bhalna beka, bhalna ferah,
wagqt li ghex fost il-bnedmin.
Mat-triqat fejjaq u ghallem
il-habib tal-mahqurin.

Hajtu kollha fit-tigrib,
f’mewtu wkoll fuq is-salib.

INNIJIET

Ningabru, ja Nsara

Ningabru, ja Nsara,
bl-akbar ferh u hegga
ha mmorru, immorru
sa Betlehem.

Hemm Iben Alla
f*ghar naraw imwieled.

Ninxtehtu fl-art bil-gima,
ninxtehitu fl-art bil-qima,
ninxtehtu fl-art bil-gima,
nadurawh.

Lil Alla minn Alla,

Dawl mid-Dawl ta’ dejjem
giebet ix-xbejba

ta’ Nazareth.

Dan tassew Alla,

Sid ta’ l-art u s-Sema.

Ninxtehtu fl-art bil-gima...

Ir-rghajja ferhana

lejn I-ghar marru jigru,
jghannu u jgorru
r-rigali.

Maghhom ninghaqdu,
noffru I-qlub taghna.

Ninxtehtu fl-art bil-gima...



Noel, Noel

Ga kien wasal iz-Zmien
li jitwettqu I-weghdiet,

u kulhadd kien jistenna
I-jum tal-Milied.

Alla wieghed Fedde;j

li s-serp jishaq bl-gharqub
meta Adam gewwa 1-Gheden
tebbaghna bid-dnub.

Noel, Noel, Noel, Noel...
Twieled ir-Re ta’ Izrael.

Bhal Izakk kien offrut,
dags Guzeppi mibjugh,
bhal Mos¢ mill-ezilju
gie jsalva kull ruh.

U Danjeli b’ferh kbir
kien habbrilna 1-jum,
Isaija: “Imnissel
minn David ikun”.

Noel, Noel...

Kristu twieled biex jghaqqad
il-gnus mifrudin,
thabbibhom ma’ Alla

u jaghmilhom henjin.

Glorja ’l Alla kull hin,

paci fl-art lill-bnedmin,
ma’ Marija u Guzeppi,
mal-hbieb gaddisin.

Noel, Noel...

Hallejt, o Alla, is-Sema

Hallejt, o Alla, is-Sema
biex tghix fost il-bnedmin;
sirt bniedem wiehed minna
biex tifdi lill-hatjin. (x2)

O Bambin ckejken, helwa tarbija,
ejja ehlisna mill-ghajb tal-htija.
O Alla ta’ hniena!

Minn kemm tbatija ghaddejt
minhabba dawk li fdejt! (x2)

Lemhuk u trieghdu 1-kwiekeb
x’hin rawk tarbija f’ghar,
imgqieghda fuq ftit tiben
bhall-ifgar fost il-fgar. (x2)

W iddew bil-qawwa biex bl-isbah dija
Jjuru hlewwietek °| ommok Marija.

O, maghha hallina

[f'dirghajna nbennuk,

ma’ galbna nhaddnuk. (x2)

Ghaliex, o Bambin ¢kejken,
m’hawn xejn fil-ghar ghalik?
M’hawn lanqas xiber xoqqa
biex ommok bih tghattik. (x2)

Ghax ridt mill-frugha ta’ [-art tifdina
u lejk bl-imhabba tal-qalb tighidna.
O Alla, x’'imhabba!

X’imhabba tas-Smewwiet

li tfawwar bil-barkiet! (x2)



Fugq tiben, "maxtura

Fuq tiben, f’'maxtura, fost bhejjem,
go ghar,

imgezwra fi béejjec ta’ hrieqi wisq fqar,
hemm c¢kejkna tarbija ta’ hlewwa bla qies,
ta’ hlewwa tas-Sema, li tghaxxaq in-nies.

Min gieghlek, tarbija, titwieled hawnhekk,
biex tibda minn issa tinhagar daqshekk?
Kif ebda galb wahda ma nstabet li thenn,
biex f’rokna ta’ kmajra toffrilek ftit kenn?

O, ¢jja f°din galbi, hawn gew, ha tistrieh,

ha tishon mir-rezha u tinsa l-ugigh.

Din qalbi wisq thobbok, o helu Bambin;
wisq thobbok u tghozzok, bik mghaxxqa

kull hin.

O Gesii, helwa tarbija

O Gesu, helwa tarbija,

ejja twieled gewwa fija.

Gesl tfajjel, frott I-imhabba,
twieled f’qalbi, mieghi trabba.

O Gesui, helwa tarbija...

O Re helu ta’ 1-imhabba,
il-qalb tieghi bik tixxabba’;
Ejja, o Alla, Feddej tieghi,
istrieh f’qalbi, oqghod mieghi.

O Gesu, helwa tarbija...

Kemm int helu, Gesu tieghi!
Kemm nixtieq inhaddnek mieghi!
Harstek helwa tiddi b’dija

li I-galb tieghi b’ferh timliha.

O Gesui, helwa tarbija...

Gesu helu, kemm inhobbok,
bl-akbar ghozza qalbi Zzommok!
[l-qalb tieghi heggighieli,

hudha kollha, gaddishieli.

O Gesu, helwa tarbija...

Narak tninni f’dik in-niega
ninsa ghal kollox kollha d-diga,
nisthajjilni ga fil-Genna

bik nitghaxxaq u nithenna.

O Gesui, helwa tarbija...



O lejl ta’ skiet

O lejl ta’ skiet, lejl tal-Milied,

lejl ghaziz, lejl qaddis!

Dawlet is-sema |-kewkba li ddiet,
habbret li I-fidwa tal-bniedem inbdiet.

Kristu hu mhabba bla gies!
Kristu hu mhabba bla gies!

O lejl ta’ skiet, lejl tal-Milied,

lejl hanin tal-Bambin!

Instama’ I-ghana li gej mis-Smewwiet,
I-ghana ta’ I-angli li fih il-kelmiet:

Glorja lil Kristu f’kull hin!
Glorja lil Kristu f’kull hin!

O lejl ta’ skiet, lejl tal-Milied.
Griet l-ahbar li fil-ghar

twieled fil-fagar ir-Re tar-rejiet;
gara kif Alla kien wieghed u ried.

I1-kbir miraklu kien sar!
I1-kbir miraklu kien sar!

Ninni, la tibkix izjed

Ninni, la tibkix iZjed,
ninni, Gest. Bambin,
hallih ghalina I-biki
ghax ahna midinbin.

Ejjew, ejjew, ja angli
mis-Sema, mija, mija,
hdejn Alla li halagkom,
Bambin gewwa I-fisqija.

Ninni, la tibkix iZjed...

Ejjew, taraw b’ghajnejkom
lil Alla kbir tal-hniena,
Bambin sabih u helu
jninni go benniena.

Ninni, la tibkix iZjed...

Ejjew, araw, o rghajja,
f’kemm faqgar, f’kemm tbatija
is-Sid ta’ kollox twieled,

Bin Alla, il-Messija.

Ninni, la tibkix iZjed...

Ejjew, kbarat tad-dinja,
ejjew minghajr kburija,
araw kif Alla Sidna
¢eekken, sar tarbija.

Ninni, la tibkix iZjed...

Sar bniedem, sar tarbija
biex jigbed il-qlub taghna,
biex bl-agwa gid tas-Sema
henjin bla gies jarana.

Ninni, la tibkix iZjed...



